
Lekòl Piblik Boston
Travay Klas Avanse
Pwogram (Curriculum) Akademik Entansif pou Klas 4èm, 5èm ak 6èm Ane
Travay Klas Avanse (AWC an Anglè) se yon pwogram aplentan nan Lekòl Piblik Boston yo (BPS) ki ofri yon kourikoulòm akademik akselere pou elèv ki gen anpil motivasyon epi ki byen prepare akademikman. Travay nan klas sa yo egzijan anpil, epi estanda pèfòmans yo wo anpil. Elèv yo dwe fè plis travay nan lekòl yo ak plis etid lakay yo. 
Yon elèv ka patisipe sèlman si li envite.  

Patisipasyon nan pwogram AWC a bay pitit ou a anpil avantaj. Si pitit ou a gen anpil motivasyon epi si li se yon elèv ki kapab aprann vit, li pral kontan travay avèk lòt elèv ki gen menm enterè ak menm pasyon ak li. Elèv ki konplete avèk siksè pwogram AWC a byen prepare pou fè konpetisyon pou admisyon nan twa lekòl BPS ki bay egzamen antre yo oswa nan lòt pwogram akselere.
Elèv ki ap antre nan 5èm Ane nan Travay Klas Avanse envite pou ale nan "A+ Summer Academy" pandan de semenn akselerasyon anvan lekòl louvri epi kontinye ale nan "A+ Saturday Academy" lesamdi pou resevwa leson patikilyè nan redaksyon, rechèch, ak matematik avanse dekwa pou kenbe nivo reyisit yo toujou wo. Nan finisman ane lekòl la, rezilta timoun nan dwe nan nivo Avanse oswa Konpetan nan tès "Citywide Task Descriptions" yo bay la ak rezilta lòt tès estanda tou.

Kimoun ki kalifye pou Travay Klas Avanse?

Tout elèv ki nan 3èm, 4èm ak 5èm Ane pran tès "Terra Nova 3", "Basic Survey test" pou konnen si yo kalifye. Elèv Panyòl ki ap Aprann Anglè yo ka pase tès "SUPERA" a nan lang manman yo pou ale nan yon pwogram AWC an panyòl.

Kilè yo teste elèv yo?

Yo bay tès yo nan finisman mwa septanm ak kòmansman oktòb chak ane. Tès sa yo—Lekti/Lang ak Matematik— se chwa miltip kwonometre.

Kijan mwen pral konnen si pitit mwen an kalifye pou pwogram AWC la?

BPS pral voye yon lèt pa lapòs pou enfòme ou sou rezilta pitit ou a nan tès la. Yon lòt lèt envitasyon separe pral jwenn fanmi timoun yo ki fè ase nòt ki kalifye yo pou AWC, epi aplikasyon pou chwazi lekòl pral rive an janvye (5èm Ane) epi fevriye (3èm ak 4èm Ane).

Kijan yo pral plase pitit mwen an nan yon lekòl ki gen yon pwogram AWC? 
BPS swiv menm pwosesis yo pou bay plas AWC yo menmjan li fè pou lekòl regilye yo. Fanmi yo bezwen ranpli yon aplikasyon chwa lekòl, suiv enstriksyon ki sou fòmilè a, epi endike chwa yo. Pou gen bon chans pou resevwa yon plasman nan chwa yo, fanmi yo dwe retounen fòmilè yo nan dat limit ki endike pou chak nivo klas yo. Distribisyon plas lekòl yo pral fèt ak òdinatè. Yo poste yo pou rive lakay timoun nan nan mitan mwa mas pou klas 6èm Ane ak fen mwa avril pou klas 4èm ak 5èm Ane.
Kisa k ap fèt si pitit mwen an nan gwoup k ap Aprann Anglè yo?

Lekòl "Hennigan Elementary School" ak "Timilty Middle School" ofri pwogram AWC pou tout vil la pou elèv Panyòl ki ap Aprann Anglè yo.

Èske mwen ka vizite lekòl AWC yo?

Wi! Pòt toujou louvri pou vizitè. Nou konseye ou pou kontakte lekòl la alavans pou chwazi moman vizit la. Tout lekòl yo gen lè vizit pandan peryòd "School Preview Time" la, ki kòmanse an novanm pou rive janvye. Gen yon lis lekòl ki ofri pwogram AWC nan do ti livrè sa a.

Kilè mwen pral konnen kikote pitit mwen an pral lekòl?

Elèv klas 5èm Ane yo pral resevwa repons yo nan mitan mwa mas. Elèv klas 3èm ak 4èm Ane yo paral resevwa repons pa yo nan fen avril.

Kisa pou m fè si mwen ta vle yo rekonsidere kalifikasyon pitit mwen an?

Komite Revizyon pou AWC a reyini chak fwa li nesesè pou rekonsidere kalifikasyon elèv yo. Telefone Direktè pwogram AWC a pou konnen tout detay yo, 617-635-9420.  

Yon fwa pitit mwen an jwenn yon plas nan AWC, poukisa pou li kontinye pran tès la chak ane?

Yo administre tès yo pou chwazi elèv pou plas ki vin vid yo epi pou konpare rezilta elèv la ane apre ane.

Èske plas pitit mwen an garanti chak ane? 

Kontinyasyon pwogram nan pa garanti. Elèv klas 4èm Ane yo ka kontinye nan yon klas 5èm Ane AWC si yo montre pwogrè akademik satisfezan. Tout elèv 5èm Ane yo, menm sila ki deja nan yon pwogram AWC, pran tès ki pou detèmine kalifikasyon yo pou 6èm Ane AWC.

Èske yon elèv ki pa nan Lekòl Piblik Boston yo ka pran tès la?

Wi. Biwo "Office of Enrollment Planning & Support" founi aplikasyon ak enfòmasyon bay tout lekòl prive oswa pawasyal Boston yo. Se Biwo "BPS Office of Research, Assessment and Evaluation" ki chwazi dat tès yo ak ki kote y ap fèt.


Enfòmasyon sou Travay Klas Avanse yo sou sit entènèt Lekòl Piblik Boston yo, www.bostonpublicschools.org/awc. 


Pou plis enfòmasyon sou kijan yo bay plas yo, tanpri kontakte Biwo "Office of Enrollment Planning & Support" nan 617-635-9512.  


Pou enfòmasyon sou pwogram etid AWC, tanpri kontakte Kowòdinatè pwogram AWC a nan 617-635-9202.
“Pitit mwen an kalifye pou Travay Klas Avanse. Kijan m ap konnen si se bon chwa a?”
Ale vizite pwogram AWC ki disponib pou pitit ou a epi pale ak pwofesè a. Èske aktivite ak atmosfè nan klas la sanble yon bon chwa pou pitit ou a epi li koresponn ak enterè li, kapasite li ak fason li aprann? Ou ka poze tèt ou kesyon sa yo tou sou pitit ou a. Si pifò repons ou yo se "wi", lè sa a, ou ap konnen AWC se sa nèt pou pitit ou.


Èske pitit ou a ka solisyone pwoblèm paske li wè koneksyon fasil oswa li gade sijè a pi fon?


Èske gen moun ki renmen chwazi pitit ou a pou ede oswa pou dirije?


Èske pitit ou a genyen yon bèl vokabilè nan lang natif-natal li?

 Èske pitit ou a konprann blag fasil?


Èske pitit ou a te ka li depi li te tou piti?


Èske pitit ou a enterese anpil ak lide?


Lè pitit ou a poukont li, èske li pito li pase li jwe?


Èske pitit ou a fè devwa li poukont li oswa se ou ki pou rele dèyè li jantiman?


Èske pitit ou a toujou ap chèche esplikasyon san rete sou kijan bagay fonksyone?

Lekòl ki ofri AWC
Nan ZÒN NÒ
4èm & 5èm Ane
Bradley  617-635-8422

Edison K–8  617-635-8436

Jackson/Mann K–8  617-635-8532

Quincy  617-635-8497

Winthrop  617-635-8379

6èm Ane
Dearborn  617-635-8412

Edison K–8  617-635-8436

Jackson/Mann K–8  617-635-8532

Quincy Upper  617-635-8940

Umana/Alighieri K–8  617-635-8481

Nan zòn lès
4èm & 5èm Ane
Channing  617-635-8722

Condon  617-635-8606

Lee  617-635-8687

Murphy K–8  617-635-8781

Taylor  617-635-8731

6èm Ane
McCormack  617-635-8657

Murphy K–8  617-635-8781

Rogers  617-635-8700

Nan zòn lWès
4èm & 5èm Ane
Bates  617-635-8064

Curley K–8  617-635-8239

Hennigan 617-635-8264

Ohrenberger  617-635-8157

6èm Ane
Curley K–8  617-635-8239 

Irving  617-635-8072

King K–8  617-635-8212

Ohrenberger  617-635-8157

Nan Tout vil la
Timilty Middle  617-635-8109

 Lekòl ki gen etwal akote yo a ofri pwogram AWC pou Elèv tout Vil la ki ap Aprann Anglè (Panyòl).
Elèv yo dwe aplike pou lekòl ki nan zòn pa yo dapre kote yo rete a epitou pou lekòl ki pa nan zòn yo depi se kote yo ka mache ale lekòl “walk zone”.

Nimewo Telefòn Enpòtan
Kowòdinatè Pwogram AWC

617-635-9202

Enskripsyon ak Administrasyon Tès

617-635-9512

Sant Resous pou Lafanmi:

Zòn Lès 
(Dorchester)

617-635-8015

Zòn Nò 
(Roxbury)

617-635-9010

Zòn Lwès 
(Roslindale)

617-635-8040

